
మనుజకోటిలోఁ దెలివిగా మసలవలయు

నెల్ల పనులందు శాంతిమై నెసఁగవలయు

శ్రవణనయన జిహ్వేంద్రియ శక్తు లెంత

గలిగియున్నను లేనట్లె మెలఁగవలయు.

ఎంతవఱకు వాసన, రంగు నిచ్ఛయింతు

వేల పుణ్యపాపాలకై యేగుచుంటి

వరయ విషపాత్రమైన నీ వమృతకలశ

మైనఁ గాటి కేఁగుట తథ్యమని యెఱుంగు.

జనులు నిను దారిఁగని పూజ సలుపరాదు ;

లేవఁగారాదు, నిను మ్రొక్కఁ బోవరాదు ?

ఈవు "మస్జిదు" కేఁగిన నెన్నఁడేని

గురువుగా నుండ నిను వారు కోరరాదు.

తెలివి గలదేని, తెలివినే తెలిసికొనుము ;

మంచి గలదేని చెడ్డ వర్జింపు ; మీవు

గౌరవించినఁబ్రజ నిన్ను గౌరవించు ;

నగుచునే యుండు ; నిను నీవు పొగడుకొనకు.

		 ఈ పేజీలో చివరి మార్పు 26 ఫిబ్రవరి 2019న 14:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

